
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԱՊՐԻԼԻ 12-Ի N 451-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1.  ՀՀ պաշտպնության նախարարություն

	ՊՆ/510/8234-2025


	
	15.07.2025 թ.

	Առաջարկում ենք նախագծի 1-ին կետի 4-րդ և 7-րդ ենթակետերում հանել համապատասխան կրթական ծրագրով ուսումնառության ընդունվելու վերաբերյալ ուսումնական հաստատության կողմից տրված տեղեկանքը քաղաքացու կողմից զինվորական կոմիսարիատ ներկայացնելու մասով կարգավորումները և որոշման մեջ լրացնել նոր 9.3-րդ կետ՝ հետևյալ բովանդակությամբ.	
	«9.3. Պարտադիր զինվորական ծառայության զորակոչից տարկետում տրամադրելու մասին Հայաստանի Հանրապետության կառավարության համապատասխան որոշման մեջ սահմանվում է նաև, որ սույն կարգի 7-րդ, 8-րդ,     8․1-ին, 9․1-ին կամ 9․2-րդ կետերով սահմանված նշանակալի նվաճումների համար տարկետում ստացած քաղաքացին ամառային զորակոչի ժամանակ մինչև սեպտեմբերի 30-ը, իսկ ձմեռային զորակոչի ժամանակ՝ զորակոչի ավարտի օրվան հաջորդող 15 օրվա ընթացքում իր զինվորական հաշվառման վայրի զինվորական կոմիսարիատ է ներկայացնում համապատասխան կրթական ծրագրով ուսումնառության ընդունվելու և սովորելու վերաբերյալ ուսումնական հաստատության կողմից տրված տեղեկանք։ Եթե ուսումնառության ընդունվելու և սովորելու վերաբերյալ ուսումնական հաստատության կողմից տրված տեղեկանքը հանդիսանում է օտարերկրյա պետությունում տրված փաստաթուղթ, ապա այն պետք է ներկայացվի նոտարական կարգով հաստատված հայերեն թարգմանությամբ: Համապատասխան կրթական ծրագրով ուսումնառության ընդունվելու և սովորելու վերաբերյալ ուսումնական հաստատության կողմից տրված տեղեկանքը սույն կետով սահմանված ձևաչափով և ժամկետներում  զինվորական կոմիսարիատ չներկայացնելու դեպքում քաղաքացին համարվում է տարկետման իրավունք չունեցող, իսկ նրան տրված տարկետումը համարվում է դադարեցված։»։
	Ընդունվել է, նախագիծը խմբագրվել է




	2. Արդարադատության նախարարություն
	/27.0.01/36354-2025

	
	18.08.2025թ.

	1. Նախագծի 1-ին կետի 4-րդ և 5-րդ ենթակետերով նախատեսվող դրույթներն առաջարկում ենք միավորել՝ նկատի ունենալով, որ վերջիններս վերաբերում են Հայաստանի Հանրապետության կառավարության 2018 թվականի ապրիլի 12-ի N 451-Ն որոշման (այսուհետ՝ Որոշում) հավելվածի նույն՝ 9․1-ին կետին։ 
Միաժամանակ, Որոշման հավելվածի 9․1-ին կետում լրացում և փոփոխություն կատարելու փոխարեն առաջարկում ենք նշված կետը նախատեսել շարադրել նոր խմբագրությամբ։ Նույն դիտարկումը վերաբերում է նաև Նախագծի 1-ին կետի 6-րդ և 7-րդ ենթակետերին՝ նկատի ունենալով, որ վերջիններում նախատեսվող փոփոխությունները և լրացումները ծավալուն են։

	Ընդունվել է

	2. Նախագծի 1-ին կետի 6-րդ ենթակետում «ուսման ժամկետի» բառերն առաջարկում ենք փոխարինել «ուսումնառության ժամկետի» բառերով։
	Ընդունվել է

	3.	Նախագծի 1-ին կետի 7-րդ ենթակետում «բառերը» բառն անհրաժեշտ է փոխարինել «բառերով» բառով։
	Ընդունվել է

	4.Նախագծի 1-ին կետի 8-րդ ենթակետում «կետը» բառն անհրաժեշտ է փոխարինել «կետում» բառով։

	Ընդունվել է

	5.Նախագծի 1-ին կետի 9-րդ ենթակետով Որոշման հավելվածի՝ նոր լրացվող   17-րդ կետում «Սույն» բառից առաջ անհրաժեշտ է լրացնել նաև կետի համարը, իսկ «քաղաքացու նվաճումները» բառերն անհրաժեշտ է փոխարինել «քաղաքացու նշանակալի նվաճումները» բառերով։
Միաժամանակ, Որոշման հավելվածի՝ նոր լրացվող 17-րդ կետում անհրաժեշտ է վերանայել «տեղեկանք սույն կետով սահմանված ձևաչափով» ձևակերպումը՝ նկատի ունենալով, որ նոր լրացվող 17-րդ կետում տեղեկանքի ձևաչափ չի սահմանվում։
	Ընդունվել է

	3. Վարչապետի աշխատակազմի իրավաբանական վարչություն
	02/10.36/29209-2025

	
	05.09.2025թ.

	       1. Նախագծի 1-ին կետի 1-ին ենթակետով կարգից հանվում է այն սահմանափակումը, համաձայն որի՝ սույն կարգի հիմքով տարկետում չեն կարող ստանալ Հայաստանի Հանրապետության կառավարության 2018 թվականի ապրիլի 12-ի N 430-Ն որոշման N 1 հավելվածի համաձայն 2023-2024 ուսումնական տարում և դրանից հետո տարկետում ստացած քաղաքացիները, ինչը հակասում է «Զինվորական ծառայության և զինծառայողի կարգավիճակի մասին» ՀՀ օրենքի 22-րդ հոդվածի 5-րդ մասի կարգավորմանը: 
	Ընդունվել է
ՀՀ կառավարության 2018 թվականի ապրիլի 12-ի N 451-Ն որոշման հավելվածի (այսուհետ՝ կարգ) 3-րդ կետի կագավորումը, համաձայն որի՝ սույն կարգի հիմքով տարկետում չեն կարող ստանալ Հայաստանի Հանրապետության կառավարության 2018 թվականի ապրիլի 12-ի N 430-Ն որոշման N 1 հավելվածի համաձայն 2023-2024 ուսումնական տարում և դրանից հետո տարկետում ստացած քաղաքացիները հակասում է «Զինվորական ծառայության և զինծառայողի կարգավիճակի մասին» ՀՀ օրենքի 22-րդ հոդվածի 5-րդ մասի կարգավորմանը, որով տարկետում տալու արգելքը սահմանափակված չէ 2023-2024 ուսումնական տարում և դրանից հետո կարգավորումով: Առաջարկվող նախագծով կարգը համապատասխանեցվում է օրենքով սահմանված կարգավորումներին:

	2. Նախագծի 1-ին կետի 2-րդ ենթակետով առաջարկվում է բակալավրի կրթական ծրագրով սովորող քաղաքացիների նշանակալի նվաճումների ցանկը, որոնց առկայության պարագայում համապատասխան քաղաքացին կարող է ստանալ  տարկետում, տարածել նաև տվյալ ուսումնական հաստատության նախապատրաստական կրթական ծրագրով սովորող (կամ դիմորդ հանդիսացող) քաղաքացիների վրա, մինչդեռ բացահայտված չէ  «նախապատրաստական կրթական ծրագիր» եզրույթի բովանդակությունը, որի պարագայում այն իրավակիրառ պրակտիկայում տարակերպ մեկնաբանությունների առարկա կարող է հանդիսանալ:
	Ընդունվել է

	3.Նախագծի 1-ին կետի 5-րդ ենթակետի համաձայն` ուսումնական հաստատությունը և ուսումնառության ժամկետը ամրագրում է զինվորական կոմիսարիատը սույն կարգի 17-րդ կետով սահմանված տեղեկանքները ներկայացնելու պահին՝ համալսարանի կողմից տրված ուսումնառության ժամկետի վերաբերյալ տեղեկանքի հիման վրա: Մինչդեռ, պարզ չէ, թե ուսումնառության ժամկետի մասով տեղեկանքը ով է փոխանցելու զինվորական կոմիսարիատ: Նախատեսված կարգավորումների համաձայն՝ քաղաքացին զինվորական կոմիսարիատ պետք է ներկայացնի համապատասխան կրթական ծրագրով ուսումնառության ընդունվելու և սովորելու վերաբերյալ տեղեկանք: 

	Ընդունվել է

	4. Վարչապետի աշխատակազմի պետաիրավական վարչություն
	02/10.36/29209-2025

	
	05.09.2025թ.

	1.Նախագծի 1-ին կետի 5-րդ ենթակետով առաջարկվում է գիտության և կրթության բնագավառներում նշանակալի նվաճումներ ունեցող քաղաքացիներին տարկետում տրամադրելու դեպքում նրանց ուսումնական հաստատությունը և ուսումնառության ժամկետը ամրագրել քաղաքացու զինվորական հաշվառման վայրի զինվորական կոմիսարիատի կողմից: Հարկ է նկատել, որ նշված դեպքում պարզ չէ, Կառավարության 2018 թվականի ապրիլի 12-ի N 451-Ն որոշման հավելվածի (այսուհետ՝ Կարգ) իմաստով քաղաքացիների տարկետում տրամադրելու համար հիմք հանդիսացող փաստերի ստուգման պարտականությունը կրող սուբյեկտը: Մասնավորապես, արդյոք, օրինակ, կոնկրետ ուսումնական հաստատությունը և ուսումնառության ժամկետը զինվորական կոմիսարի կողմից ամրագրելը իրենից ենթադրում է նաև Կարգի պահանջների պահպանվածությունը ստուգելու (օրինակ՝ Կարգի 9.1-ին կետի պարագայում կոնկրետ կրթական ծրագրով առկա սովորելու, համալսարանի՝ համապատասխան ցանկում ընդգրկված լինելու հանգամանքները և այլն) պարտավորություն, թե ոչ: Եթե այո, ապա պարզ չէ՝ առանց համապատասխան հանգամանքներին գնահատական տալու Կառավարությունն ինչպես է քաղաքացիներին տարկետում տրամադրելու: 
	Ընդունվել է 
Նախագծում կատարվել են փոփոխություններ, որով սահմանվել է, որ ուսումնական հաստատության կողմից ներկայացված տեղեկանքները քաղաքացիների կողմից ներկայացվում է Կրթության, գիտության, մշակույթի և սպորտի նախարարություն, որը մեկ անգամ ևս ստուգում  է ներկայացված տեղեկատվության համապատասխանությունը կարգի պահանջներին և համապատասխան տեղեկատվությունը ներկայացնում է Պաշտպանության նախարարություն, որի հիման վրա նոր ձևակերպվում է տարկետումը:

	2.Որպես ընդհանուր դիտարկում հարկ է նկատել, որ նախագծով առաջարկվում են մի շարք փոփոխություններ, որոնք, սակայն, Կարգի մյուս դրույթների համադրությամբ միայն հատվածական կարգավորումներ են: Այսպես, օրինակ. 
1) Նախագծի 1-ին կետի 5-րդ ենթակետով առաջարկվող կարգավորման առնությամբ հարկ է նկատել, որ գործող Կարգի 16-րդ կետով կարգավորվում են համապատասխան կրթական ծրագրով քաղաքացուն տրված տարկետման ժամկետը երկարաձգելու հետ կապված հարաբերությունները, նախատեսելով, որ համապատասխան կրթական ծրագրով քաղաքացուն տրված տարկետման ժամկետը կարող է երկարաձգվել Հայաստանի Հանրապետության կառավարության որոշմամբ՝ այդ թվում, այն դեպքում, երբ քաղաքացու դիմումում նախապես նշված ժամկետի հիման վրա պարտադիր զինվորական ծառայության զորակոչից տարկետում տրամադրելու որոշման մեջ նշված ուսումնառության ժամկետը չի համապատասխանում քաղաքացու փաստացի ուսումնառության ժամկետին: Պարզ չէ նշված նորմի գործնական կիրառությունն այն պայմաններում, երբ առաջարկվում է քաղաքացիների ուսումնառության ժամկետը նախատեսել ոչ թե Կառավարության որոշմամբ, այլ քաղաքացու զինվորական հաշվառման վայրի զինվորական կոմիսարիատի կողմից: 

2)Նախագծի 1-ին կետի 9-րդ ենթակետով առաջարկվում է նաև սահմանել, որ Կարգի 8-րդ կետով սահմանված՝ քաղաքացու նշանակալի նվաճումները գնահատվում են նաև առանց դիմորդի կարգավիճակի դեպքում: Մինչդեռ, գործող Կարգի 10-րդ կետի համաձայն՝ Կարգի համաձայն գիտության և կրթության բնագավառներում նշանակալի նվաճումներ ունեցող քաղաքացուն Հայաստանի Հանրապետության կառավարության որոշմամբ տարկետում տրվում է համապատասխան կրթական ծրագրի ուսումնառության ժամկետով: Ստացվում է, որ քաղաքացին կարող է անգամ չլինել մագիստրատուրայի կամ ասպիրանտուրայի կրթական ծրագրերով դիմորդ, ըստ այդմ՝ ընդհանրապես կրթական ծրագրով ուսումնառության շահառու: Նշված հանգամանքներում պարզ չէ՝ Կառավարության կողմից ինչպես է որոշվելու տարկետման ժամկետը: 
	




Ընդունվել է
Նկատի ունենալով այն հանգամանքը, որ պարտադիր զինվորական ծառայության զորակոչից տարկետում տալու վերաբերյալ կառավության որոշման պահին հստակ և ամբողջական տեղեկատվություն չի լինում քաղաքացիների կողմից համապատասխան ուսումնական հաստատություններում սովորելու և դրանց ժամկետների վերաբերյալ, նախագծով առաջարկվում է տարկետման հստակ ժամկետները և ուսումնական հաստատությունը ամրագրել տարկետումները ուժի մեջ մտնելու պահին: Նկատի ունենալով արված առաջարկը, 16-րդ կետում կատարվել է փոփոխություն, որով առաջարկվում է ամրագրել, որ համապատասխան հիմքերի առկայությամբ տարկետման ժամկետը կարող է փոխվել ոչ միայն կառավարության որոշմամբ, նկատի ունենալով այն հանգամանքը, որ նախագիծը ընդունվելու պարագայում այլևս կառավարության որոշումների մեջ ժամկետներ սահմանված չեն լինի: 

Առաջարկվող փոփոխության նախատեսվում է, որ կառավարության որոշմամբ չի ամրագրվելու տարկետման ժամկետը, հետևաբար առաջարկվող փոփոխության համատեսքստում հետագայում կարգի կիրարկման տեսանկյունից խնդրահարույց իրավիճակի առկա չի լինի: Իսկ կարգի 8-րդ կետով նվաճումներ ունեցող քաղաքացիները (մագիստրական և ասպիրանտական ծրագրերով դիմորդներ) կապված բուհերի ընդունելության ժամկետներով տարկետման համար դիմելու ժամանակահատվածում չեն կարողանում դիմորդի կարգավիճակ ունենալ, որի պահանջը իմպերատիվ սահմանելը կարգը տվյալ քաղաքացիների մասով կդառնա ինքնանպատակ:


	3.Նախագծի 1-ին կետի 1-ին ենթակետով առաջարկվում է Կարգից հանել այն սահմանափակումը, որի համաձայն՝ Կարգի հիմքով տարկետում չեն կարող ստանալ Հայաստանի Հանրապետության կառավարության 2018 թվականի ապրիլի 12-ի N 430-Ն որոշման N 1 հավելվածի համաձայն 2023-2024 ուսումնական տարում և դրանից հետո տարկետում ստացած քաղաքացիները: Հարկ է նկատել, սակայն, որ նշված սահմանափակումը բխում է «Զինվորական ծառայության և զինծառայողի կարգավիճակի մասին» Հայաստանի Հանրապետության օրենքի 22-րդ հոդվածի 5-րդ մասի պահանջից:

	Ընդունվել է
ՀՀ կառավարության 2018 թվականի ապրիլի 12-ի N 451-Ն որոշման հավելվածի (այսուհետ՝ կարգ) 3-րդ կետի կագավորումը, համաձայն որի՝ սույն կարգի հիմքով տարկետում չեն կարող ստանալ Հայաստանի Հանրապետության կառավարության 2018 թվականի ապրիլի 12-ի N 430-Ն որոշման N 1 հավելվածի համաձայն 2023-2024 ուսումնական տարում և դրանից հետո տարկետում ստացած քաղաքացիները հակասում է «Զինվորական ծառայության և զինծառայողի կարգավիճակի մասին» ՀՀ օրենքի 22-րդ հոդվածի 5-րդ մասի կարգավորմանը, որով տարկետում տալու արգելքը սահմանափակված չէ 2023-2024 ուսումնական տարում և դրանից հետո կարգավորումով: Առաջարկվող նախագծով կարգը համապատասխանեցվում է օրենքով սահմանված կարգավորումներին:

	4.Նախագծի 1-ին կետի 2-րդ և 4-րդ ենթակետերով առաջարկվում է տարկետման իրավունք վերապահել ոչ միայն բակալավրի, այլև տվյալ ուսումնական հաստատության նախապատրաստական կրթական ծրագրով սովորող քաղաքացիներին, մինչդեռ, պարզ չէ, թե որոնք կարող են դիտարկվել որպես նախապատրաստական դասընթացներ և ինչպես են դրանք ենթակա հավաստման: 
	Ընդունվել է
Կապված մի շարք երկրների և բուհերի կրթության կազմակերպման առանձնահատկություններով  «նախապատրաստական կրթական ծրագիր» եզրույթի հստակ և ամբողջական սահմանում տալ հնարավոր չէ: Պետք է նկատի ունենալ որ կարգի ներկա կարգավորումների համատեքստում ևս նախապատրաստական կրթական ծրագրերով սովորելու դեպքում քաղաքացիներին տարկետում տրամադրվում է, իսկ առաջարկվող փոփոխությունը հստակեցնում և սահմանում է «տվյալ բուհի» կարգավորումը:
Իսկ դրանք հստատվելու են ուսումնական հաստատության տրված տեղեկանքի հիման վրա:

	5.Նախագծով սահմանվում է, որ ուսումնառության ժամկետը ամրագրվում է քաղաքացու զինվորական հաշվառման վայրի զինվորական կոմիսարիատի կողմից Կարգի նախատեսվող 17-րդ կետով սահմանված տեղեկանքները ներկայացնելու պահին՝ համալսարանի կողմից տրված ուսումնառության ժամկետի վերաբերյալ տեղեկանքի հիման վրա: Հարկ է նկատել, որ պրակտիկան ցույց է տալիս, որ շատ դեպքերում քաղաքացիների կողմից ներկայացվող տեղեկանքները հավաստում են միայն նրանց համապատասխան կրթական ծրագրով սովորելու հանգամանքը և ոչ բոլոր դեպքերում են ներառում նաև ուսումնառության հստակ ժամկետների վերաբերյալ տեղեկատվություն: Հաշվի առնելով վերոգրյալը, պարզ չէ՝ Կարգի նախատեսվող 17-րդ կետում սահմանված ժամկետներում քաղաքացու կողմից ուսումնառության ժամկետի վերաբերյալ հստակ տեղեկատվություն չներկայացնելու դեպքում ինչ հետևանքներ են վրա հասնելու:
	Ընդունվել է
Ուսումնառույան ժամկետի վերաբերյալ քաղաքացիները տեղեկանքներ չեն կարողանում ներկայացնեն դիմորդի կարգավիճակի դեպքում, քանի որ առաջարկվող փոփոխությունը սահմանում է արդեն որպես ուսանող տեղեկանք ներկայացնելու կարգավորումը, ապա ուսումնառության ժամկետի վերաբերյալ տեղեկատվությունը ներկայացնելը պարտադիր է, այլապես հնարավոր չէ կարգի պահանջների համաձայն տրամադրել տարկետում՝ ուսումնառության ժամկետով:

	6.Նախագծի 1-ին կետի 6-րդ ենթակետով առաջարկվում է սահմանել, որ քաղաքացին ուսումնառության ընթացքում կարող է դիմել Կարգի 9.1-ին կետի հիման վրա տարկետում ստանալու համար, ինչպես նաև Կարգի 9.1-ին կետի հիման վրա տարկետում ստացած քաղաքացին ուսումնառության ընթացքում կարող է դիմել Կարգի 9.1-ին կետին համապատասխան ավելի բարձր վարկանիշ ունեցող բարձրագույն ուսումնական հաստատություն ընդունվելու հիմքով տարկետում ստանալու համար միայն մեկ անգամ: Հարկ է նկատել սակայն, որ նշված կարգավորումն առկա է եղել նաև նախագծի նախորդ տարբերակում, որը քննարկվել է 2025 թվականի մարտի 7-ի Պետաիրավական նախարարական կոմիտեի նիստում (թիվ ԿԱ/74-2025 արձանագրություն) և արդյունքում որոշվել է վերանայել նշված կարգավորումը:  
	Ընդունվել է


	7.Նախագծի 1-ին կետի 7-րդ ենթակետով առաջարկվում է հանել Կարգի պահանջն առ այն, որ ասպիրանտական կրթական ծրագրով ուսումնառության համար տարկետում ստացած քաղաքացիները պարտադիր զինվորական ծառայության են զորակոչվում հաջորդ զորակոչի ընթացքում, եթե դեռ չեն ստացել Հայաստանի Հանրապետության կրթության, գիտության, մշակույթի և սպորտի նախարարության Բարձրագույն կրթության և գիտության կոմիտեի հաստատումը՝ նախագծի 2-րդ կետով նախատեսելով, որ նշված կարգավորումը տարածվելու է 2025 թվականի հունիսի 1-ից հետո ծագած իրավահարաբերությունների նկատմամբ: Մինչդեռ, հետադարձություն նախատեսող նշված նորմը լրացուցիչ հիմնավորման կարիք ունի:  

	Ընդունվել է 
2025 թվականի ամառային զորակոչի ժամանակ երեք քաղաքացու թեկնածուական ատենախոսության պաշտպանությունը տեղի է ունեցել հայտարարված զորակոչի ընթացքում, և նրանք համապատասխան վկայականները Բարձրագույն կրթության և գիտության կոմիտեի կողմից ստացել են զորակոչի ավարտի օրերին և հնարավորություն չեն ունեցել ՀՀ կառավարության 2019 թվականի N 89-Ն որոշման շրջանակներում դիմել զինվորական ծառայությունից ազատվելու համար, սակայն զորակոչի ենթակա են դարձել կարգի 14-րդ կետի կարգավորման համաձայն, որը սակայն հակասում է ընդհանուր կարգավորումների տրամաբանությանը և վարվող քաղաքականությանը: Նշված փոփոխությունը նպատակ է հետապնդում կարգավորել նշված քաղաքացիների զորակոչի ենթակա լինելու խնդիրը և հնարավորություն ընձեռել օգտվելու ՀՀ կառավարության 2019 թվականի N 89-Ն որոշման կարգավորումներից:

	8.Նախագծի 1-ին կետի 9-րդ ենթակետով նախատեսվում է, որ պարտադիր զինվորական ծառայության զորակոչից տարկետում տրամադրելու մասին Հայաստանի Հանրապետության կառավարության համապատասխան որոշման մեջ պետք է սահմանվի է նաև, որ Կարգի 7-րդ, 8-րդ, 9․1-ին կետերով սահմանված նշանակալի նվաճումների համար տարկետում ստացած քաղաքացին ամառային զորակոչի ժամանակ մինչև սեպտեմբերի 30-ը, իսկ ձմեռային զորակոչի ժամանակ՝ զորակոչի ավարտի օրվան հաջորդող 15 օրվա ընթացքում իր զինվորական հաշվառման վայրի զինվորական կոմիսարիատ է ներկայացնում համապատասխան կրթական ծրագրով ուսումնառության ընդունվելու և սովորելու վերաբերյալ ուսումնական հաստատության կողմից տրված տեղեկանք։ Հարկ է նկատել, որ.
1) նշված ձևակերպումից պարզ չէ՝ նախատեսված ժամկետներում համապատասխան տեղեկանքները ներկայացնելու պարտականությունը ինքնին Կարգով սահմանված պահանջ է դիտարկվելու, թե խոսքը գնում է ընդամենը ապագայում ընդունվելիք առանձին որոշումների «դիզայնի» և բովանդակության մասին.
2)միաժամանակ, պարզ չէ՝ ինչու է ձմեռային զորակոչի դեպքում ուսումնական հաստատության կողմից տրված տեղեկանքները ներկայացնելու ժամկետը կապվում զորակոչի ավարտի հետ՝ հաշվի առնելով, որ յուրաքանչյուր տարում այդ ժամկետը կարող է տատանվել: Մասնավորապես, մեր գնահատմամբ, համապատասխան տեղեկանքները ներկայացնելու ժամկետի ընտրությունը պետք է պայմանավորված լիներ, օրինակ, ուսումնական հաստատությունների ընդունելության ժամկետների կամ այլ ողջամիտ պայմանների հետ կապված դրանք ներկայացնելու հնարավորության հետ, այլ ոչ թե մեխանիկորեն կապվեր զորակոչի ավարտի հետ: Այս տրամաբանությամբ պատահական չէ, որ ամառային զորակոչի դեպքում ընտրված է կոնկրետ ժամկետ: 

	Ընդունվել է
Առաջարկվող փոփոխությունների համաձայն կարգով որպես պահանջ է սահմանվելու նշված ժամկետներում համապատասխան տեղեկանքների ներկայացումը: Ժամկետները ընտրվելու համար հիմք են հանդիսացել բուհերի ընդունելության վերջնական արդյունքների պարզ լինելու ժամկետներով: Ձմեռային զորակոչի ժամանակ նշված ժամկետը փոխվել է և սահմանվել է մարտի 1-ը:

	9.Նախագծի 1-ին կետի 9-րդ ենթակետով նախատեսվում է ուսումնառության ընդունվելու և սովորելու վերաբերյալ ուսումնական հաստատության կողմից տրված տեղեկանքը օտարերկրյա պետությունում տրված փաստաթուղթ հանդիսանալու դեպքում այն նոտարական կարգով հաստատված հայերեն թարգմանությամբ ներկայացնելու պարտադիր պահանջ: Հարկ է նկատել, որ չնայած Կառավարության 2018 թվականի հոկտեմբերի 4-ի «Պարտադիր զինվորական ծառայության զորակոչի անցկացման կարգը հաստատելու մասին» թիվ 1132-Ն որոշմամբ ևս սահմանվում է նմանատիպ պահանջ, դրա նախատեսման անհրաժեշտությունը լրացուցիչ հիմնավորման կարիք ունի՝ հաշվի առնելով, որ քաղաքացիների համար լրացուցիչ ծանրաբեռնում է գործընթացի իրականացումը:

	Ընդունվել է
Նշված պահանջը հանվել է նախագծից

